
					ఈ పుట అచ్చుదిద్దబడ్డది

చ. కమలశరుండు ప్రాప్తకటకాముఖవైఖరి నిక్షుచాపవ

ర్యము గొని కూర్చు భంభరగుణారవ మెంతయు నాత్మనా ద్వితీ

య మయి యెసంగ దేశవసుధాధిపముఖ్యపురీలలామబృం

దములఁ జెలంగెఁ దత్పటహనవ్యగభీరనినాద మత్తఱిన్. 6



మ. మును తాతస్తతలోకవాగమృతసంభూతిం గడుం జంద్రికా

వనితామోహముఁ గాంచి మన్మథశరజ్వాలావళిం గుందు వి

శ్వనరాధీశ్వరకోటికిం ద్వర యిడె న్స్వాంతప్రియంభావుకా

తనుతద్ఘోషము తత్స్వయంవరముఁ జెందం బోవ నప్పట్టునన్. 7



మ. వరభంభాకులనిస్వనప్రతతి నవ్వామావతంసస్వయం

వరభద్రోన్నతి యెయ్యెడ న్దెలిసెనో వైళంబె యవ్వేళ న

వ్యరతిశ్రీగతి నేగఁగాఁ దొడఁగె విశ్వారాట్కులం బౌర యు

ర్వర నేమంచు నుతింపవచ్చు జలజాస్త్రస్ఫీతమాయావిధిన్. 8



చ. నెలఁత వరించుఁ దమ్మిదియె నిక్కమటంచుఁ దలంచి వేడుక

న్గలసి పయోజబాణజయకారణరూపసహాయత న్విరా

జిలు సకలాంతరీపనృపశేఖరు లెల్లఁ బ్రయాతుకాములై

వెలలిరి దంతిచక్రపదవీతిపదాతిసమూహసంవృతిన్. 9



మ. సకి యెవ్వాని వరించిన న్నిజశితాస్త్రవ్యాజవాతంధయా

ళికిఁ దజ్జీవసమీరపానమును హాళి న్జేర్చి యాతామ్రకం

జకర న్గైకొని వత్తు మంచుఁ దలఁ పెచ్చన్ గొంద ఱుర్వీశపు

త్త్రకు లేతెంచిరి లేఖవర్ణ్యపృతనావ్రాతంబు సేవింపఁగన్. 10



చ. సొగసు చెలంగ నప్డు శతశోమణిభూషణభూషితాంగులై

యగణితహస్తిరాజవృతి నంచితభద్రగజాధిరూఢులై

ద్విగుణితహర్షయుక్తి నరుదెంచిరి కొందఱు దేశవల్లభుల్

నగకుచ నన్యదీయఁగఁ దనర్పదు మద్రమ యంచు నెంచుచున్. 11

		 ఈ పేజీలో చివరి మార్పు 9 జూలై 2020న 13:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

